
भेदज्ञान है 

[ श्री समयसार कलश २५२ पर पूज्य गुरुदेव का प्रवचन ] 
[ राजकोट, तारीख २९-३-६९ ] 
el 

यह समयसार का २५२ वाँ कलश चल रहा है | इसमें कहा है कि-- भगवान आत्मा इन 

शरीर, वाणी, मन, पुण्य-पाप के विकल्पों से दूर त्रिकाल एकरूप भिन्न तत्त्व है । यह तो ठीक 

है, परंतु जिसे आत्मा की एकरूप अभेददृष्टि करना है, उसे आत्मा में गुण-गुणी का भेद करना, 

उसे भी यहाँ परद्गवव्य कहा जाता है। भगवान आत्मा अनंत गुणों का पिण्ड, उसकी अवस्था में 

भेदरूप विकल्प उठाना, उसे यहाँ परद्रव्य कहा है । स्वरूप से अस्ति तथा पररूप से नास्ति की 

सूक्ष्म व्याख्या करते हुए कहा कि-- भगवान आत्मा नित्य एकरूप है, ऐसा देखना वह स्वद्र॒व्य 

है, उसकी दृष्टि करने से सम्यग्दर्शन-ज्ञान होते हैं । 

भगवान आत्मा अनेक गुणों का एकरूप पिण्ड; उसमें गुणभेद का विचार करना, उसे 

परद्रव्य--अर्थात्‌ परद्रव्य में स्थिति, पर्यायबुद्धि, भेदबुद्धि, अंशबुद्धि कहा जाता है; अंतर में 
भेदबुद्धि छोड़कर अखण्ड एकरूप निर्विकल्प आत्मा की दृष्टि करने से निर्मल भेदज्ञान होता है | 

कहा है किः-- 

  

  

  

  

  

“हम तो कबहूँ न निजघर आये, 

पर घर फिरत बहुत दिन बीते 

नाम अनेक धराये 

  भगवान आत्मा का स्वक्षेत्र वह है, जिसमें अनंत ज्ञान-आनंदादि गुण विद्यमान हैं । ऐसा 

आधारमात्र वस्तु का प्रदेश, उसमें भेदकल्पना करना कि--यह भाग यहाँ है, यह यहाँ है, उसे 

परक्षेत्र कहा है । वह स्वक्षेत्र में नहीं है । 

भाई, अनादिकालीन सत्य बात कभी सुनी नहीं, इसलिये वह अनजानी मालूम होती  

  है। अनंत ज्ञान-आनंदादि से परिपूर्ण निर्विकल्प एकरूपदशा, वह आत्मा का स्वभाव है; 
और त्रैकालिक वस्तु में भेद करके उसकी एक समयमात्र की अवस्था पर दृष्टि डालना, सो 

परकाल है। 

अपना नित्यस्थायीपना, उसे स्वकाल कहते हैं और उसमें एक समय की दशा पर दृष्टि 

देना, सो परकाल है ।त्रिकाली एकरूप स्वभाव की अस्ति में उस परकाल की नास्ति है | 

भाई, तेरे निजघर में क्या है और क्या नहीं है, उसे समझना पड़ेगा। स्वरूप से अस्ति 

और पररूप से नास्ति, ऐसा अनेकांतस्वरूप है । 

भगवान आत्मा ज्ञानानंद एकरूप सहज स्वभावी है, उसमें एक-एक समय की 

अवस्था पर दृष्टि देना, उसे भी परभाव कहकर एकरूप स्वभाव में उसकी नास्ति बतलायी है । 

भगवान कहते हैं कि भाई, संयोगों पर या पुण्य-पाप पर दृष्टि रहे, वह तो मिथ्यादृष्टि है, 

इस अखंड एकरूप आत्मा में भेद-विकल्प करके उस पर दृष्टि रहना, वह भी 

मिथ्यादृष्टि--पर्यायदृष्टि है । 

जिसप्रकार किसी के हाथ में पाँच के बाद जो छट्ठी उँगली निकलती है, वह रखने के 

लिये नहीं परंतु काट देने के लिये है, उसीप्रकार शुभ-अशुभ की जो वृत्तियाँ उठती हैं, वे 

निकाल देने के लिये हैं--रखने के लिये नहीं | जैसे आम्रफल में गुठली, रस, रेसे आदि के 

विभाग हैं, ऐसे आत्मा में नहीं हैं । 

जिसप्रकार मिश्री की डली श्वेत मिठासयुक्त है, वह मिश्री है, परंतु अलग-अलग गुणों 

पर दृष्टि डालना, सो भेददृष्टि है; उसीप्रकार एक अखंड अतीन्द्रिय अनंत गुणसंपन्न आत्मा में 

भेद करके भिन्न-भिन्न गुणों पर दृष्टि देना, सो भेददृष्टि है--परभाव है, ऐसा यहाँ कहा है। 

शरीर-मन-वाणी तो परभाव हैं, उनकी आत्मा में नास्ति है, परंतु आत्मा में जो पुण्य-पाप के 

विकल्प उठते हैं, उनकी भी आत्मस्वभाव में नास्ति है--आत्मा में अभाव है। स्वभाव की 

एकता में परभाव का अभाव है । यहाँ तो कहते हैं कि भगवान आत्मा का परिपूर्ण स्वभाव स्व- 
रूप--एकरूप है, परंतु उसे लक्ष में लेने से जो विकल्प उठते हैं, उन पर दृष्टि न रखकर एकरूप 

पूर्ण आत्मा पर दृष्टि डालने से आत्मसाक्षात्कार-सम्यग्दर्शन होता है । 

जिसप्रकार हाथी घास और लड्डूओं को एक करके खाता है, उसीप्रकार यहाँ 

आचार्यदेव कहते हैं कि--हे पशु समान, पर्यायबुद्धि एकांतवादी |--(एक-अंत अर्थात्‌ 

  एकरूप अखण्ड आत्मा में भेददृष्टि रखनेवाला, सो एकांती है) तू अपने जीवस्वरूप की 

साधना नहीं कर सकता; क्योंकि भेदरूप दशा त्रैकालिक वस्तु में नहीं है--ऐसी अभेददृष्टि नहीं 

कर सकता, इसलिये तुझे आत्मसाक्षात्कार नहीं होगा | पर्यायदृष्टि के कारण तू तत्त्वज्ञान से शून्य 

है- भ्रष्ट है । किस कारण से भ्रष्ट है ? क्योंकि निर्विकल्प अभेद एक स्ववस्तु (-द्र॒व्य-क्षेत्र- 

काल- भाव से अभेद वस्तु) का अवलोकन नहीं करता |--उसकी प्रतीति नहीं करता। भाई, 

भेद, भेद में है परंतु अभेद में भेद नहीं है। इसे जो स्वीकार नहीं करता, वह एकांतवादी 

मिथ्यादृष्टि है। 

ज्ञान की एक समय की वर्तमान दशा में जगत के छह द्रव्य ज्ञात होते हैं, उस ज्ञान 

जितना ही में हूँ--ऐसा जो अपने को मानता है, वह ठगाया जाता है; उसे एकांतवादी- 
मिथ्यादृष्टि-मूढ़दृष्टि कहा है । ऐसी मान्यता अनादिकाल से विद्यमान है । ज्ञानी क्या मानते हैं, 

सो आगे कहेंगे | 

  

  

  

  

  

  

  

ही WEN 
( ९७४४४ 

५ 

जैनदर्शन-शिक्षणशिविर 
सोनगढ़ में प्रति वर्ष की भाँति इस वर्ष भी जैन विद्यार्थी बन्धुओं के लिये 

धार्मिक-शिक्षणशिविर खोला जा रहा है, जो ज्येष्ठ कृष्णा १९०, रविवार तारीख 

११-७५-६९ से प्रारंभ होकर ज्येष्ठ शुक्ला १४ तारीख ३०-५-६९ तक बीस दिन 

पूज्य श्री कानजीस्वामी को छत्रछाया में चलेगा। जो विद्यार्थी बन्धु इस 

शिक्षणशिविर में सम्मिलित होना चाहें वे पत्र द्वारा सूचित करें | 

पता-- 

श्री दिगम्बर जैन स्वाध्याय मंदिर ट्रस्ट 

सोनगढ़ (सौराष्ट्र) 

CDDODDADDAYYDIAT SAT ADOT A 

परम शांतिदायिनी 

अध्यात्म- भावना 

[ आत्मधर्म की सरल लेखमाला ] 
SALLY लेखांक ४९ ] [sim ee Ram WARY 

  

  

भगवान श्री पूज्यपादस्वामीरचित 'समाधिशतक ' पर पूज्य स्वामीजी के 
अध्यात्मभावना भरपूर वैराग्यप्रेरकत प्रवचचनों का सार। 

ar 

* [ आत्मधर्म के अनेक पाठों की ओर से सरल लेखों की माँग होने से १२५ 

( महीने पहले अंक न॑ १५० से प्रारंभ की गई, यह सरल लेखलामा अब पूर्ण के 

निकट आ रही है । (समाधिशतक ' के कर्ता श्री पृज्यपादस्वामी छठवीं शताब्दी में 

हो गये हैं, जो महान दिगंबर जैनाचार्य मुनिरगाज थे। आपका एक दूसरा नाम 

'देवनंदि' था; आप भी विदेहक्षेत्र में भगवान श्री सीमंधर भगवान के पास गये 

थे--ऐसा उल्लेख शिलालेखों में है तत्त्वार्थसूत्र शास्त्र के ऊपर 'सर्वार्थसिद्धि 

१८००० श्लोक प्रमाण महान टीका, तथा 'जिनेद्धव्याकरण' आदि महान ग्रंथों 

की रचना आपने की है। उनकी अगाधबुद्धि के कारण मुनियों ने उन्हें 

“जिनेन्द्रबुद्धि' कहा है ।--ऐसे आचार्यकृत 'समाधिशतक ' पर यह प्रवचन आप 

* दस वर्ष से पढ़ रहे हैं | (सं.-हरि) ] 

  

  

Od AR aad दोनों का त्याग करने से क्या लाभ होता है ?--ऐसा पूछने पर 

आचार्यदेव कहते हैं कि शुद्धोपयोग द्वारा उन दोनों के त्याग से आत्मा को परमप्रिय हितकारी 

इष्ट सुंदर परमपद की प्राप्ति होती है-- 
यदन्त-र्जल्प-संपृक्त-मुत्प्रे क्षा-जाल-मात्मन: । 

Wet gra caret free ut पदम्‌॥८५॥ 

  अंतर में अनेक प्रकार के संकल्प-विकल्परूप जो कल्पनाओं का जाल है, वही आत्मा 

को दुःख का मूल है; चैतन्यस्वरूप में एकाग्रता द्वारा उसका नाश करने से अपने प्रिय हितकारी 

ऐसे परमपद की प्राप्ति होती है--ऐसा जिनदेव ने कहा है । 

dan ede  क--'निर्विकल्पर सप 'जिये.... 'अ aida WA चदानंदमयप रम 

अतीन्द्रियस्वरूप का निर्विकल्प वेदन करना वही आनंद है और उस स्वरूप से बाहर 

निकलकर जितने संकल्प-विकल्प हैं, वे दुःख का कारण हैं । 

अंतर्मुख होकर जो निर्विकल्प होता है, वही परमपद को पाता है। जो जीव, 

चैतन्यस्वरूप से च्युत होकर संकल्प-विकल्प का अंगीकार करता है, वह परमपद को प्राप्त 

नहीं करता | 

संकल्प-विकल्परूप जितने राग हैं, वे सभी संसार-दुःख का ही कारण हैं। राग से 
आत्मा को लाभ मानना वह तो विष की छुरी लेकर अपने पेट में घुसाकर लाभ मानने जैसी 

मूर्खता ही है। आत्मा का चिदानंदस्वभाव आनंद का मूल है, उससे बाहर निकलने से शुभाशुभ 

विकल्प उत्पन्न होते हैं, वह सभी भाव राग-द्वेषमय होने से आकुलताजनक हैं, संसार-दुःख का 
ही कारण हैं । उनसे छूटकर चिदानंदतत्त्व में लीन होने से ही परम आनंद का अनुभव होता है । 

अहो! कैसा सुंदर मार्ग है!! परम वीतरागी शांति का मार्ग है; अरे! सर्वज्ञ के ऐसे 

वीतरागी शांतमार्ग को अज्ञानीजन संयोग में एकताबुद्धिवश विपरीत मान रहे हैं । ज्ञानी धर्मात्मा 

जानते हैं कि अहो ! चैतन्यस्वरूप में एकाग्र होकर परम वीतरागी आनंद का वेदन करना वही 

एक हमें परम इष्ट है, वही हमें प्रिय है; इसके सिवा राग की वृत्ति उत्पन्न हो, वह तो दुःखदाता है; 

वह हमें इष्ट नहीं, प्रिय नहीं ।हम तो राग की वृत्ति छोड़कर चैतन्य में ही लीन रहना चाहते हैं । 

[वीर संवत्‌ २४८२, श्रावण शुक्ला-३ ] 

यह आत्मा स्वयं ज्ञानस्वरूप एवं आनंदस्वरूप है; संकल्प-विकल्पों का जाल उठता 

है, वह आकुलता है; वह आत्मा का स्वरूप नहीं है, वह तो दुःख का मूल है | चैतन्यस्वरूप से 
बाहर निकलने से पराश्रयभाव अर्थात्‌ बाह्मविषयों के जो कुछ संकल्प-विकल्प होते हैं, वे सब 

अहितकर हैं, दुःखकर है । उन संकल्प-विकल्प का नाश करके चैतन्यस्वरूप में लीनता करने 

से ही इष्ट ऐसे परमपद प्राप्त होती है ।--ऐसा भगवान ने कहा है | अव्रत या ब्रत की वृत्ति उत्पन्न 

हो, वह इष्ट नहीं है, न उससे इष्टपद की प्राप्ति है, स्वोन्मुखता द्वारा निर्विकल्प आनंद का बेदन 

हो वही आत्मा को इष्ट है। 

भगवान आत्मा इन्द्रियों से पार अतीन्द्रिय है, विकल्पों से पार निर्विकल्पस्वरूप है, 
चिदानंदमय है; ऐसे अपने आत्मा को भूलकर बाह्य विषयों की ओर झुकने से जो संकल्प- 

विकल्प होते हैं, उनमें ही अज्ञानी फँसे रहते हैं; किंतु यहाँ एक बात विशेष कहते हैं कि 

सम्यग्दर्शन के पश्चात्‌ ज्ञानी को चारित्रदोष से अस्थिरता से जो ब्रतादि विकल्प उत्पन्न होते हैं, 
वे भी आकुलतारूप हैं, बंध और दुःख का कारण हैं | भले ही वह प्रगटरूप बाह्य विषयों में न 

वर्तता हो, किंतु अंतर में जो संकल्प-विकल्प की तरंगें उठती हैं, वे भी दुःखरूप हैं | संकल्प- 
विकल्प सर्वथा छूटने के पूर्व इस बात का निर्णय करना चाहिये | अहो ! शांति और आनंद तो 
मेरे आत्मानुभव में ही हैं, शुभ या अशुभ संकल्प-विकल्प में शांति नहीं है । साधकदशा में 

ब्रत-तप के विकल्प तो आते हैं किंतु उन्हें छोड़कर स्वरूप में लीन होने से ही मुझे अपने 

पूर्णनंद की प्राप्ति होगी--ऐसा जिसने निर्णय नहीं किया, वह विकल्पों से लाभ मानता है; वह 
तो अज्ञानी है | इष्टपद क्या है ? सुखी होने का उपाय क्‍या है ? उसकी भी उसे खबर नहीं है। 

उसने तो राग को ही इष्ट मान रखा है। ज्ञानी तो अपने चैतन्यपद को ही इष्ट समझते हैं और 
स्वालंबन का पुरुषार्थ बढ़ाकर अब्रत तथा ब्रत--दोनों को छोड़कर चिदानंदस्वरूप में लीनता 

द्वारा परम इष्ट पद को प्राप्त करते हैं । जब तक संकल्प-विकल्प में फँसा रहे तब तक जीव को 

परम सुखमय इष्ट पद की प्राप्ति नहीं होती; जब विकल्पों के समस्त जाल को छोड़कर स्वयं 

अपने चैतन्यचमत्काररूप विज्ञानघन आत्मा में लीन होता है, तभी अनंत सुखमय परम पद की 

प्राप्ति होती है ॥८५ ॥ 

जिसे चैतन्यस्वरूप आत्मा की प्रतीति है और जो समस्त संकल्प-विकल्पों के जाल 

कानाश करने को उद्यमी है--ऐसा जीव किस क्रम से उसका नाश करता है, वह बतलाते हैं-- 
aad ब्रतमादाय ब्रती ज्ञानपरायण:। 

परात्मज्ञानसम्पन्न: स्वयमेव परो भवेत्‌॥८६॥ 

अब्रती तत्त्वज्ञानी जीव प्रथम ब्रत को ग्रहण करके अब्रत संबंधी विकल्पों का नाश करे 

और पश्चात्‌ विशेषरूप से ज्ञान-परायण होकर अर्थात्‌ ज्ञान में लीन होकर ब्रत संबंधी विकल्पों 

का भी नाश करे | SAV ज्ञानभावना में लीनता के द्वारा वह जीव परात्मज्ञानसम्पन्न-उत्कृष्ट 

आत्मज्ञानसम्पन्न अर्थात्‌ केवलज्ञानसम्पन्न परमात्मा होता है। 

सर्वप्रथम सम्यग्दर्शन तो हुआ है, उसके बाद की यह बात है । जिसे सम्यग्दर्शन नहीं है, 
उसे तो अब्रत का भी त्याग नहीं होता और न अंशमात्र समाधि होती है । 

  

  

  

  

  

  

  

  

  

  

  

    

  

  

  

  

 



३८ ] [ आत्मधर्म : अंक १२ 
  

  मैं विकल्पों से पार ज्ञानानंदस्वरूप हूँ, ऐसा जिसको सम्यक्‌ प्रतीति है, वह किसमें 
एकाग्र होकर संकल्प-विकल्पों को छोड़ेगा ? चैतन्यस्वरूप में जितनी एकाग्रता होती है, उतनी 

ही समाधि होती है | देखो, केवली भगवान को परिपूर्ण अनंत सुखरूप समाधि ही है | मुनिदशा 
में जो ब्रतादि का विकल्प उत्पन्न होते हैं, उतने अंश में उन्हें भी असमाधि है, सम्यग्दृष्टि को 

अब्रतों का विकल्प उत्पन्न होता है उसमें विशेष असमाधि है; और मिथ्यादृष्टि को तो घोर 

असमाधि है। जितनी असमाधि उतना दुःख है | केवली भगवंतों को परिपूर्ण अनंत सुख है; 

बारहवें आदि नीचे के गुणस्थानों में उनसे कम सुख है । मुनियों को जितना संज्वलन कषाय है, 

उतना भी दुःख है और जितनी ज्ञान में सावधानी है, उतना सुख है। सम्यग्दृष्टि को चतुर्थ 

गुणस्थान में अब्रत के विकल्प होने पर निर्मल श्रद्धा निरंतर है, अतः श्रद्धा अपेक्षा तो वह 

ज्ञानपरायण ही है ।विकल्परायण नहीं है ।किसी भी प्रकार का राग हो उससे लाभ नहीं मानता | 

प्रथम अब्रत का त्याग करके ब्रती होने को कहा, वहाँ कोई ऐसा माने कि हमें 

सम्यग्दर्शन भले ही न हो, किंतु प्रथम अब्रत को छोड़कर ब्रत अंगीकार कर लेना चाहिये, 

पश्चात्‌ सम्यग्दर्शन होना होगा तो हो जावेगा |--तो वह बड़ी भारी मूढ़ता है, उसे जैनशासन की 

परिपाटी का पता ही नहीं है । सम्यग्दर्शन बिना कभी व्रत नहीं होते और अव्रत मिटते नहीं हैं । 

सम्यग्दर्शन द्वारा मिथ्यात्व का त्याग प्रथम होता है, और पश्चात्‌ अब्रत छूटते हैं; किंतु जिसे 

मिथ्यात्व नहीं छूटा, उसे अब्रत का त्याग हो ही नहीं सकता । जिसको सम्यग्दर्शन नहीं है, वह 

तो बहिरात्मा है । यहाँ तो वह बहिरात्मपना छोड़कर जो अंतरात्मा हुए हैं--सम्यग्दृष्टि हुए हैं, 

उस अंतरात्मा में से परमात्मा होने की बात है। अंतरात्मा होने के पश्चात्‌ ज्ञानानंदस्वरूप में 

लीन होने पर ही परमात्मदशा होती है। प्रथम ही जिन्होंने मिथ्यात्व को तो छोड़ा है और 

ज्ञानानंदस्वरूप आत्मा की प्रतीति की है--ऐसे सम्यकत्वी प्रथम अब्रत को छोड़कर और 

पश्चात्‌ ब्रत को भी छोड़कर, अपने चिदानंदस्वरूप में निर्विकल्परूप से लीन होकर केवलज्ञान 

प्रगट करके परमात्मा होते हैं और सिद्धपद को प्राप्त करते हैं । 

--इसप्रकार ज्ञानभावना ही मोक्ष का कारण है, ब्रतादि के विकल्प, मोक्ष का कारण 

नहीं हैं ॥८६॥ 

जिसप्रकार ब्रतादि के विकल्प मोक्ष का कारण नहीं हैं, उसीप्रकार मुनिलिंग का 

विकल्प भी मोक्ष का कारण नहीं है--ऐसा अब आचार्यदेव कहेंगे | 

  

  

  

  

    

  

    

  

  

    

  

  

  

  

  

  

 



आत्मधर्म के ग्राहकों से 

[ अपना वार्षिक चंदा भेजकर व्यवस्था में सहयोग दीजिये ] 
  

प्रिय महानुभाव ! 

(१) 

(२) 

(३) 

(४) 

(५०) 

(६) 

आपका वार्षिक चंदा आगामी चैत्र मास में पूरा हो रहा है । कृपया, नये वर्ष का चंदा ३) 

तीन रुपये मनीऑर्डर से भिजवा दें ताकि नये वर्ष का अंक आपको समय पर मिल सके |   

  यदि आप चाहें तो अपना चंदा अपने यहाँ के मुमुश्षु मंडल द्वारा भी भिजवा सकते हैं । 

(जिन-जिन नगगरों में मुमुश्ु मंडल हैं, वे अपने नगर के ग्राहकों का चंदा एकत्रित 

करके ड्राफ्ट द्वारा भिजवायें तो व्यवस्था में विशेष सुविधा रहेगी ।) 

  

  

  अपना पूरा नाम और पता जिला-तहसील के साथ स्पष्ट अक्षरों में लिखें। जिससे 

आपका अंक नियत समय पर मिलता रहे । 

संस्था की ओर से वी.पी. नहीं की जाती; परंतु जो ग्राहक वी.पी. से अंक मंगवाना 

चाहते हों वे हमें पत्र द्वारा सूचित करेंगे तो वी.पी. से अंक भेजा जायेगा। 

एकबार में सिर्फ एक ही वर्ष का चंदा लिया जाता है । इसलिये संवत्‌ २०२५-२६ के 

एक वर्ष का ही चंदा ३) तीन रुपये भेजिये | 

आप अपने मित्रों या स्नेहियों को आत्मधर्म का ग्राहक बनाना चाहते हों तो उनका पूरा 

पता हमें भेजिये... हम उन्हें नमूने को एक प्रति बिना मूल्य भिजवा देंगे। 

  

  

  

    

आशा है आपका सहयोग हमें प्राप्त होगा । 

